
Rhifyn 8
                              Cwlwm                          Rhagfyr 2009
                     Hope-Siloh, Pontarddulais

www.hopesilohpontarddulais.btik.com


 hopesiloh@hotmail.co.uk               


Tangnefedd dros Ŵyl y Nadolig a Blwyddyn Newydd llawn 

bendithion i chi gyd fel aelodau Capel Hope-Siloh

	Gweinidog:     Y Parch. Llewelyn Picton Jones, BSc, MEd

                       50 Heol Glanffrwd, Pontarddulais, Abertawe, SA4 1QE

                       01792 882889       Lpicjones@aol.com                    

Efallai taw un o’r cwestiynau sydd wedi bod ar feddyliau pawb yn ddiweddar yw  “ Pa anrhegion i brynu i ffrindiau a theulu y Nadolig yma?” Ond yn ein holl roi adeg y Nadolig, gadewch i ni gofio am rodd Duw i ni – rhodd sydd yn para am byth – Ei Fab, Iesu Grist. 

“Do, carodd Duw y byd gymaint nes iddo roi ei unig Fab, er mwyn i bob un sy’n credu ynddo ef beidio â mynd i ddistryw ond cael bywyd tragwyddol.”

Am rai blynyddoedd, ymddangosodd cartwn yn y “Chicago Daily News” bob Noswyl Nadolig – cartwn yn dangos anrheg heb ei hagor o dan goeden Nadolig. Ar yr anrheg roedd y label “Bywyd Tragwyddol”. Teitl y cartwn oedd “The Untaken Gift”.

      Trasiedi mawr y Nadolig yma yw fod cymaint o bobl yn ein cymdeithas yn gwrthod cymryd y rhodd yma. Ein gweddi ar adeg y Nadolig yma eto yw ein bod  yn clywed neges y Nadolig fel neges i gryfhau ac adnewyddu’n ffydd a fel neges o obaith mewn cyfnod o anobaith.

Adeiladau Newydd

Diolch i bawb a fu wrthi yn helpu rhoi trefn ar bethau yn Hope-Siloh ar ei newydd wedd, a sicrhau bod popeth yn barod ar gyfer symud ‘nôl mewn i’r adeiladau. Bu’n gyfnod prysur iawn o lanhau, paentio ac ail-osod celfi ac offer, gyda thîm ardderchog o wirfoddolwyr wrthi am ddyddiau lawer.

Y digwyddiad swyddogol cyntaf yn Hope-Siloh, oedd ein Bore Coffi misol, ar 4 Rhagfyr. Daeth llu o ffrindiau i ymuno â   ni ar yr achlysur arbennig hwn. 

Cynhaliwyd y gwasanaeth cyntaf yn y Capel ddydd Sul 6 Rhagfyr, a honno’n oedfa gymun, gyda’n gweinidog yn gwasanaethu. Trefnwyd paned ar ôl yr oedfa yn y neuadd, gan roi cyfle i bawb gymdeithasu a gweld yr adnoddau newydd

Rydym am ddiolch yn ddiffuant iawn i swyddogion ac aelodau capel y Tabernacl am eu croeso arbennig i ni yn ystod yr wythnosau pan fuom yn ‘ddigartref’. Doedd dim yn ormod o drafferth iddynt a bu’r cyfnod o gydweithio a chydaddoli yn fendith fawr.

	Cymdeithas Cyfeillion 

22 Ionawr 2010: Prynhawn yng sgwrsio yng nghwmni Gary Nicholas
 
18 Chwefror 2010: 'Trysorau'
 
28 Chwefror 2010: Gwyl Ddewi: Gwasanaeth a chawl yn y Neuadd(Y Festri Fawr)
18 Mawrth 2010: Noson yng nghwmni y Parch John Gwilym Jones
 
15 Mai 2010: Gwibdaith Cerddor a Chastell

	Calendr Gwasanaethau 


Rhagfyr  20

Gwasanaeth Nadolig y Plant a’r Ieuenctid (10.30)

                        
Gwasanaeth yng ngolau cannwyll yng nghwmni’r Oedolion Ifainc  (6.00)

Rhagfyr  25

Bore Nadolig – Oedfa Gymun Undebol yn Hope-Siloh am 9.00 y.b.

Rhagfyr 27

Gweinidog  (10.00)

Ionawr  3

Gweinidog (Cymun)  (10.00)    Gwasanaeth Plygain –  St Teilo (5.30)     

[image: image8.wmf]
Ionawr  10

Mr Glynnog Davies

Ionawr  17

Gweinidog

Ionawr  24

Parch Ddr Vivian Jones

Ionawr  31

Gweinidog (Cymun)

Chwefror  7

Parch Leslie Jones

Chwefror 14

Gweinidog

Chwefror 21

Parch Derwyn Morris Jones

Chwefror 28

Gwasanaeth  Gŵyl Dewi – Parch Tom Defis

Mawrth  7

Gwasanaeth Arbennig i ddathlu Agoriad Capel Hope-Siloh

                     

Pregethwr Gwadd – Y Parch Ddr Geraint Tudur,                                                     

                                                       Ysgrifennydd Undeb yr Annibynwyr Cymraeg

Mawrth 14

Gweinidog (Cymun)

Mawrth  21

Gweinidog

Mawrth 28

Gweinidog  (10.00 y.b )  (Sul y Blodau)

	Newyddion y Capel 


Noddi Cadair

Diolch yn fawr iawn i chi sydd wedi cytuno i noddi cadair ar gyfer y neuadd yn Hope-Siloh ar ei newydd wedd. Bu’r ymateb yn ardderchog – codwyd dros  £5000.

Octavio 

Diolch i bawb a gyfrannodd eleni eto i apêl Octavio – y bachgen bach o Mozambique yr ydym fel eglwys yn ei noddi.  Danfonwyd £259.66 ymlaen i World Vision.

Cydymdeimlo

Estynnwn ein cydymdeimlad dwysaf  at aelodau sy wedi colli perthnasau agos yn ystod y misoedd diwethaf :

· Mrs Olwen Davies, Heol Bryntirion - wedi colli ei brawd yng nghyfraith.

· Mr Ifor Miles – wedi colli ei frawd, Ieuan.

· Mr Garry Owen - wedi colli ei dad, Aneurin.

Cofiwn hefyd am unrhyw aelod arall sy wedi colli perthnasau yn ystod y misoedd diwethaf. 

Priodas

Dymunwn yn dda i Angharad Lewis a Dylan Evans ar ddiwrnod mawr eu priodas. Bydd y ddau yn priodi  yng Nghapel Hope-Siloh  Ddydd Llun, Rhagfyr 28 2009 – y pâr cyntaf i briodi yn y Capel ers  adnewyddu’r adeilad. 

Dymuniadau Gorau

Danfonwn ein cyfarchion tymhorol at bawb o aelodau’r eglwys sy’n  dioddef salwch, sy’n gaeth i’w cartrefi, neu sy’n preswylio bellach yn un o’r cartrefi preswyl. Anfonwn ein dymuniadau gorau a’n gweddiau atynt. 

                                      




Polisiau
Er gwybodaeth i bawb mae gan ein capel y polisiau canlynol: Gosod yr Adeiladau, Mynediad i’r Cyhoedd, Cyfle Cyfartal, Cwynion, Diogelu Plant, Amgylchedd,  Mynediad i’r Anabl. Gofynnwch i un o’r diaconiaid os hoffech gopi/au.

Cymdeithas Cyfeillion

I’r  Clwb Rygbi yr aethom eto eleni i fwynhau Cinio Nadolig. Cawsom ginio blasus a hwyl yng nghwmni’n gilydd wrth i bob unigolyn roi a derbyn anrheg.

Cyflwynodd dwy o’n gwragedd talentog brynhawn difyr i’r Gymdeithas yn ddiweddar. Gwahoddwyd Merched y Wawr i ymuno â ni i weld Rhiannon Killa yn addurno cacen Nadolig a Gwenda Evans yn creu addurniadau o blanhigion a blodau. Prynhawn i’n symbylu yn wir.

Y Cyngor Eglwysi Rhyddion 
Ym mis Medi trefnodd y Cyngor Eglwysi Rhyddion Fore Coffi i gefnogi gwaith da nyrsys MacMillan .

Clustnodwyd wythnos gyntaf Tachwedd fel wythnos i ymweld â chartrefi nyrsio a phreswyl yr ardal i gynnal oedfa fer yn y Gymraeg. Diolch i’r nifer o bobl a ddaeth i gynorthwyo yn Yr Hafan, Yr Hollies, Llysgwyn a Llys y Tywysog.

Byddwn yn dosbarthu anrheg Nadolig fechan i bob un o drigolion y cartrefi preswyl hyn cyn y Nadolig.

Bydd y cyfarfod nesaf ddydd Mawrth, Ionawr 19 am 2 o’r gloch ac yn gyfarfod gweddi am Undod Cristnogol ac yn agored i ddynion a gwragedd.

Diolch

Anfonwn ein diolchgarwch diffuant i chwi’r ffyddloniaid am bob haelioni a theyrngarwch a ddangoswyd dros y flwyddyn.


	Newyddion Pellach


Ocsiwn

Codwyd y swm sylweddol o dros  £3500 yn ystod y noson ddifyr a gawsom yn y Clwb Rygbi, gyda Jennifer a Marc, y ddau ocsiwnir, yn ysgogi pawb ohonom  i wario’n hael ar yr holl eitemau ac addewidion a gyfrannwyd gan aelodau, cyfeillion a busnesau lleol. 


Gwasanaeth Diolchgarwch

Diolch i chi gyd am eich ymateb hael i’r apêl “Wales Romanian Aid” trwy gyfrannu rhoddion o reis a phasta neu gymorth ariannol yn yr Oedfa Ddiolchgarwch. Yn ychwanegol i’r bwyd, anfonwyd cyfraniad ariannol hefyd i Val Newton – Wales Romanian Aid. Mae’r rhoddion wedi eu cludo i Romania a derbyniwyd llythyr o ddiolch oddi wrth Mrs Newton. Diolch hefyd i blant yr Ysgol Sul a’u hathrawon am eu cyfraniad gwerthfawr i’r Gwasanaeth Diolchgarwch yn y Tabernacl.


Operation Christmas Child

Eleni eto, cynhaliwyd gwasanaeth arbennig i nodi ein cyfraniad fel eglwys i  apêl  ‘Operation Christmas Child’. Roedd y gwasanaeth o dan ofal rhai o athrawon a phlant yr Ysgol Sul, a dangoswyd DVD dirdynnol. Casglwyd 92 o focsys esgidiau wedi eu lapio mewn papur lliwgar Nadoligaidd, i’w hanfon i wlad 

Serbia, a derbyniwyd rhoddion ariannol sylweddol hefyd.  Diolch i bawb am eu haelioni. Wrth ymateb i Apêl Operation Christmas Child, ceisiwn ufuddhau i eiriau’r Iesu – “Yn wir, rwy’n dweud wrthych, yn gymaint ag i chwi ei wneud i un o’r lleiaf o’r rhain, fy mrodyr, i mi y gwnaethoch.”

Blaenrhybudd

Fel rhan o gyfres o ddigwyddiadau dros y misoedd nesaf i ddathlu adnewyddu adeiladau Hope-Siloh, cynhelir Cyngerdd Mawreddog yn y capel gan Gôr Meibion Pontarddulais ac artistiaid lleoll, nos Sadwrn 30ain o Ionawr. Cewch fanylion pellach maes o law.


Gair gan y Gweinidog





Os oes gennych newyddion a fyddai o ddiddordeb i’r aelodau, cofiwch ddweud wrth Luned. Dibynnwn arnoch chi am newyddion i’r cylchgrawn.

